
Prapannanandastotram

ಪ್ರಪನ್ನಾನಂದಸ್ತೋತ್ರಂ

ಶ್ರೀವೇಂಕಟಧರಣೀಧರಪತಿವಕ್ಷಸ್ಸ್ಥಲವಿಶಾಲಕೇಲಿಗೃಹಂ .

ಜಗದುಜ್ಜೀವನಸುಸ್ಮಿತಲಲಿತಮುಖಂ ತನ್ಮಮಾಸ್ತು ವಸ್ತು ಹೃದಿ .. 1..

ನಿಬರೀಸಭ್ರಮರೀರುಚಿಕಬರೀಸಂಗತಮನೋಜ್ಞಸುಮಹಾರಾನ್ .

ಕಲಯಾಮಹೇಽತ್ಯುದಾರಾನ್ಮುರರಿಪುದಾರಾನ್ಕೃತಾರ್ತಿಪರಿಹಾರಾನ್ .. 2..

ನವವಜ್ರಕಲಿತದಿನಕರಸಿತಕಿರಣಾಭರಣರುಚಿರಕಚಭಾರಾನ್ .

ಕರುಣಾಭರಸುಸ್ಮೇರಾತ್ರುಚಿರವಿಹಾರಾನ್ಭಜೇ ಹರೇರ್ದಾರಾನ್ .. 3..

ಕುಂಕುಮತಿಲಕಿತಭಾಲ ವಿಲುಲಿತಸುಸ್ನಿಗ್ಧಮುಗ್ಧಕುಂತಲಜಾಲಂ .

ಕಲಯೇ ವದಾನ್ಯಶೀಲಂ ಕಲಶಾಂಬುನಿಧೇರಪತ್ಯಮಚ್ಯುತಲೋಲಂ .. 4..

ನಿಟಿಲವಿಜಿತೇಂದುಬಾಲಂ ಭ್ರೂವಲ್ಲಿಸ್ಫುರಣವಶಿತಯದುಬಾಲಂ .

ಲಕ್ಷ್ಮೀವದಾನ್ಯಲೀಲಂ ವಸ್ತು ಮದಿಯೇಽಸ್ತು ಹೃದಿ ವಿನತಪಾಲಂ .. 5..

ಚಂಪಕಸುಮಸಮನಾಸಾಂ ಸಂಪನ್ನಿಧಿಮಾಶ್ರಯೇಂಽಬುಧಿಂ ಭಾಸಾಂ .

ಅಮರೀಣಾಂ ಸರ್ವಾಸಾಂ ಶರಣ್ಯಚರಣಾಂ ಸರೋರುಹನಿವಾಸಾಂ .. 6..

ಕುವಲಯರುಚಿಮದವಿಘಟನಪಟುನಯನಯುಗಂ ತವಾರ್ಥಿಕಲ್ಪನಗಂ .

ಸ್ವಾಂತೇ ಕರೋಮಿಮುರರಿಪುಕಾಂತೇ ಶಾಂತೇ ನಿತಾಂತಮೇಕಾಂತೇ .. 7..

ಕಲಿತಾಶ್ರಿತಾರ್ತಿಭಂಗಾನ್ ವಶಿತಮಹಾಪುರುಷವಿಭ್ರಮವಿಭಂಗಾನ್ .

ಸಂಚಿಂತಯಾಮ್ಯಪಾಂಗಾನ್ಮಂಗಲ್ದೇವ್ಯಾಸ್ಸದಾ ಮಹೋತ್ತುಂಗಾನ್ .. 8..

ವದನರುಚಿಹ್ವದವಿಹರನ್ನಯನಮಹಾಮೀನರಾಜನಿಷ್ಠಥೂತಂ .

ನಾಸಾವಿವರವಿಲಗ್ನಂ ನೂನಂ ಧ್ಯಾಯಾಮಿಮೌಕ್ತಿಕಂ ದೇವ್ಯಾಃ .. 9..
ಮುಖವಿಜಿತಚಂದ್ರಬಿಂಬಂ ಮುಗ್ಧಾಧರಕಾಂತಿಧೂತನವಬಿಂಬಂ .

ಪಂಕಜನಯನಕುಟುಂಬಂ ಸಂಕಲಯೇ ಸರ್ವಸುರಜನಾಲಂಬಂ .. 10..

ಸಕಲಜಗದಗ್ರಗಣ್ಯಂ ಸರಸಿಜನಯನಸ್ಯ ಪರಿಣತಂ ಪುಣ್ಯಂ .

ಅಸ್ಮಾದೃಶಾಂ ಶರಣ್ಯಂ ವಿಭಾವಯೇ ಮನಸಿ ಕಿಮಪಿ ಲಾವಣ್ಯಂ .. 11..

ಜಗದೀಶ್ವರತ್ವಯೋಗ್ಯ ಜಗದೀಶ್ವರವಿಹರಣೈಕತಮಭೋಗ್ಯಂ .

ತತ್ಕಿಮಪಿಮಹಾಭಾಗ್ಯಂ ಮಮ ನೃತ್ಯತು ಮನಸಿ ಕಲ್ಪಿತಾರೋಗ್ಯಂ .. 12..

ಶುಭದಾಯಿನಾಮಧೇಯಂ ಸಕಲಸುರಸ್ತೋಮಯುವತಿಜನಗೇಯಂ .

ಗೋವಿಂದಭಾಗಧೇಯಂ ಗೋಪಾಯತು ಮಾ ನತಾವಲಿವಿಧೇಯಂ .. 13..

ಮಲಯಾನಿಲಕೇಲಿಸಖಂ ಸುಧಾಸಹಾಧ್ಯಾಯಿದಿವ್ಯತರರಚನಂ .

ವಚನಂ ಸುಧಾಬ್ಧಿಪುತ್ರ್ಯಾ ರಚಯತು ಸಕಲಾಂ ಶ್ರಿಯಂ ಮಮಾವಿಕಲಾಂ .. 14..

ನಿಜದಯಿತವದನವಿಧುರುಚಿವಿಲೋಕನಾಯಾತ್ತಮುಕುರಯುಗಲಮಿವ .

ವಿಮಲಂ ಕಪೋಲಯುಗಲಂ ಕಮಲಾಯಾಶ್ಚಿಂತಯಾಂತರಂಗ ಮಮ .. 15..

ಲಕ್ಷ್ಮ್ಯಾ ವದನಶಶಾಂಕಂ ಶ್ರುತಿಯುಗಸಂಕಲಿತವಜ್ರತಾಟಂಕಂ .

